
Милләтем – татар минем 

1) Җир йөзендә күп милләтләр 

          Һәр милләтнең үз теле 

          Мин татармын, язмышыма 

          Шуның өчен рәхмәтле 

 

          Кушымта: 

          Туган телем, туган җирем  

          Татарстан бит минем 

          Горурлыгым чиктән ашып 

          Шатлыкка тула күңелем 

 

2) Татар телем-ана телем 

           Газизләрнең газизе 

           Һәркайдада мактап сине 

           Зәңгәр күккә тиңләдем  

 

3) Тарихы бай милләтемнең 

           Күп сынаулар үткән ул 

           Бирешмичә көрәшләрдә  

           Телне саклап килгән ул!  

 

           Кушымта: 

           Туган җирем, туган телем  

           Мәңге-мәңге яшә син 

           Татар булып туган һәркем  

           Горурланып яшәсен! 
 


